
Tatacara Solat Nabi £

Samahat al-Shaykh

‘Abdul ‘Az1z bin ‘Abdullah bin Baz

Dengan nama Allah yang Maha Penyayang, lagi
Maha Mengasihani

Segala puji hanya bagi Allah, selawat dan salam
ke atas hamba-Nya dan Rasul-Nya, Nabi
Muhammad, serta keluarga dan sahabatnya.

Ini merupakan ringkasan yang menjelaskan
tentang tata cara solat Nabi ¥ yang saya ingin
sampaikan kepada setiap Muslim dan Muslimah
agar mereka berusaha untuk meneladani baginda
dalam hal tersebut, sebagaimana sabdanya %:

(F2 G S ko)

"Solatlah kamu sebagaimana kamu melihat aku
solat."t Berikut adalah penjelasan buat para
pembaca:

1- Mengerjakan wuduk dengan sempurna, iaitu
berwuduk sebagaimana yang diperintahkan oleh
Allah, berlandaskan firman-Nya SWT:

J) pmiily phmigdy 26 a1 ) 2tk e 5 il
KngreaSI ) 22208515 2y, 122 3F il

"Wahai orang-orang yang beriman, apabila
kamu berdiri untuk solat, maka basuhlah muka
kamu, tangan kamu hingga ke siku, sapulah kepala

1 Riwayat al-Bukhari (605)




kamu dan basuhlah kaki kamu hingga ke buku lali."
[al-Ma’idah: 6] ayat.

Juga berdasarkan sebuah hadis Nabi SAW,
baginda bersabda:

(388 4% 85 JE )
"Tidak diterima solat tanpa bersuci.":
Juga berdasarkan sabda Nabi # kepada lelaki
yang tidak memperelokkan solatnya:
(2553 C..au VAT TR )
"Jika kamu hendak mendirikan solat, maka
sempurnakanlah wuduk.":
2- Seorang yang menunaikan solat hendaklah
menghadap ke kiblat, iaitu Kaabah, dengan seluruh
tubuhnya dan meniatkan dalam hatinya untuk

melaksanakan solat yang dimaksudkan, sama ada
solat fardu atau sunnah.

Tidak perlu melafazkan niat dengan lisan kerana
melafazkan niat bukanlah amalan yang diajarkan,
malah ia merupakan bidaah kerana Nabi % tidak
pernah melafazkan niat, begitu juga para
sahabatnya radhiallahu anhum.

Selain itu, dia hendaklah menyediakan sutrah
(sesuatu yang dijadikan penghalang) di

I Riwayat Muslim (224)
2 Riwayat al-Bukhari (5782)




hadapannya jika dia menjadi imam atau solat
sendirian. Menghadap ke kiblat adalah syarat
dalam solat, kecuali dalam hal-hal yang
dikecualikan yang telah dijelaskan dalam buku-
buku para ulama.

3- Mengucapkan takbiratul ihram dengan
mengatakan: "Allahu Akbar," sambil memandang
ke arah tempat sujudnya.

4- Mengangkat tangan ketika takbir sejajar
dengan bahu atau setinggi telinga.

5- Meletakkan tangan di atas dada, tangan kanan
di atas telapak tangan kiri, pergelangan tangan dan
lengan Kiri, berdasarkan petunjuk daripada Nabi .

Disunatkan untuk membaca doa iftitah iaitu:

Lo ATl G AN S SAEG LS (UL Sy 555 e 24D
AL GUUAE bt 2150 G N S S5 LS QUL e 55
(50
"Ya Allah, jauhkanlah di antara aku dan
kesalahanku sebagaimana Engkau menjauhkan di
antara timur dan barat. Ya Allah, bersihkanlah aku
daripada kesalahanku sebagaimana pakaian putih
dibersihkan daripada kotoran. Ya Allah, basuhlah
aku daripada kesalahanku dengan air, salji dan air

batu.":
Selain itu, boleh juga dia mengucapkan:

! Diriwayatkan oleh al-Bukhari, no. (744) dan Muslim, no. (598).

(B2 )Y, B35 JU55 Gl 35155 g, 21 3B

"Subhanaka allahumma wa bihamdik, wa
tabaraka ismuk, wa ta‘ala jadduk, wa la ilaha
ghayruk."

(Maha suci-Mu, wahai Allah, dengan memuji-Mu,
maha berkat nama-Mu, maha tinggi kemuliaan-Mu,
tiada yang berhak disembah selain-Mu.): Sekiranya
dia mengucapkan selain daripada doa-doa tersebut
yang juga terdapat dalam hadis-hadis yang sahih
tentang permulaan solat, maka tidak ada masalah.

Sebaiknya dia mengamalkan doa-doa ini secara
bergilir-gilir kerana itu adalah yang lebih sempurna
dalam mengikuti sunnah. Kemudian dia
mengucapkan:"Aku berlindung kepada Allah
daripada syaitan yang direjam, Bismillah dan
membaca Surah al-Fatihah," berdasarkan sabda
Nabi £:

(U &2 T2 J 5085 )

"Tidak sah solat bagi orang yang tidak membaca
Surah al-Fatihah.": Kemudian setelah itu, dia
mengucapkan 'Amin' dengan suara yang keras
dalam solat yang dikerjakan dengan suara keras
(seperti solat Maghrib, Isyak dan Subuh) dan
dengan suara perlahan dalam solat yang dikerjakan
dengan suara perlahan (seperti solat Zohor dan

1 Riwayat Muslim (399)
2 Riwayat al-Bukhari (756)




Asar).

Setelah itu, dia membaca apa yang mudah
baginya dari ayat-ayat al-Quran. Sebaiknya, setelah
membaca Al-Fatihah, dia membaca daripada
bahagian akhir surah al-Mufassal dalam solat
Zohor, Asar, dan Isyak, manakala dalam solat
Subuh, disunnahkan membaca daripada surah yang
panjang dan dalam solat Maghrib, dia boleh
membaca daripada surah yang panjang atau
pendek, sesuai dengan hadis-hadis yang berkaitan
dengan hal ini.

7- Mengucapkan takbir ketika rukuk dengan
mengangkat kedua-dua tangan hingga sejajar
dengan bahu atau telinga, meletakkan kepala
sejajar dengan punggung dan meletakkan kedua-
dua tangan di atas lutut dengan jari-jari yang
terbuka lebar.

Kemudian dia tenang dalam rukuknya dan
mengucapkan: "Subhana Rabbiyal Azim" (Maha
Suci Tuhanku yang Maha Agung). Sebaiknya dia
mengulanginya sebanyak tiga kali atau lebih. Selain
itu, disunnahkan untuk mengucapkan doa
tambahan seperti:

(J 48 5l Bz 5 Sl 3lsel)

"Subhanak  Allahumma wa bihamdika,
Allahumma ighfir 1i"




(Maha Suci Engkau, ya Allah, dengan segala
pujian kepada-Mu, ya Allah, ampunilah aku.):

8- Mengangkat kepalanya daripada rukuk
dengan mengangkat kedua-dua tangan hingga
sejajar dengan bahu atau telinga, sambil
mengucapkan: "Sami' Allahu liman hamidah."

(Allah menerima sesiapa yang memuji-Nya.) Jika
dia seorang imam atau sedang solat secara
sendirian, maka dia mengucapkan ketika berdiri
setelah rukuk:

(2 5y Syl 5 Ja 4 B 25 18 105 221 3, \S5)
(3 56 (oo E23 a3 g

Wahai Tuhan kami, bagi-Mu segala pujian,
pujian yang banyak, baik, dan penuh keberkatan,
memenuhi langit dan bumi serta memenuhi segala
sesuatu yang Engkau kehendaki selepas itu.:

Adapun sekiranya seseorang menjadi makmum,
maka ketika bangkit daripada rukuk, dia
mengucapkan: "Rabbana wa laka al-hamd" hingga
akhir seperti yang telah disebutkan sebelum ini.
Sekiranya mereka — sama ada imam, makmum
atau pun orang yang solat sendirian — menambah
bacaan doa berikut,

@ a6 ¥ 20 O G, G 6 6 G asdly A i)

I Riwayat al-Bukhari (817) & Muslim (484)
2 Riwayat al-Bukhari (711) dan Muslim (598)

(Ahlus-tsanaa'i wal-majd, ahaqgqu maa qalal-
'abd, wa kullunaa laka 'abd. Allahumma laa maani'a
limaa a'thaita wa laa mu'thiya limaa mana'ta wa laa
yanfa'u dzal-jaddi minka al-jaddu)

Terjemahan:

"Wahai Tuhan yang layak menerima pujian dan
kemuliaan, perkataan terbaik yang diucapkan
seorang hamba adalah pengagungan kepada-Mu.
Kami semua adalah hamba-Mu. Ya Allah, tidak ada
yang dapat menghalangi apa yang Engkau berikan,
dan tidak ada yang dapat memberi apa yang
Engkau halang. Kekayaan dan kemuliaan tidak akan
bermanfaat bagi pemiliknya di sisi-Mu.": Ia juga
baik kerana sabit daripada Nabi.

Disunatkan bagi setiap orang - sama ada imam,
makmum, atau individu yang solat bersendirian -
meletakkan tangannya di atas dada seperti yang
dilakukan ketika berdiri sebelum rukuk. Ini
berdasarkan dalil yang sahih daripada Nabi #
dalam hadis yang diriwayatkan oleh Wa'il bin Hujr
dan Sahl bin Saad RA.

Seseorang  turun untuk sujud sambil
mengucapkan "Allahu Akbar." Ketika sujud, dia
meletakkan lututnya sebelum tangannya sekiranya

1 Riwayat Muslim (477)




mampu. Namun, jika perkara tersebut sukar, dia
boleh meletakkan tangannya sebelum lutut.

Menghadap kiblat dengan jari-jari kakinya dan
tangannya, jari-jari dirapatkan dan diluruskan.
Menyentuhkan tujuh anggota tubuh ke tanah iaitu:

Dahi beserta hidung.

Kedua-dua telapak tangan.

Kedua-dua lutut.

Hujung jari-jari kedua kaki.

Ketika dalam posisi sujud, jari-jari Kkaki
menghadap kiblat dan tangan diletakkan di sisi
kepala sejajar dengan bahu atau telinga.

Zikir ketika sujud:

"Subhana Rabbiya Al-A'la" (Maha Suci Tuhanku
Yang Maha Tinggi) diucapkan sebanyak tiga kali
atau lebih.

Disunnahkan membaca doa tambahan seperti:

"Subhanaka Allahumma Rabbana wa bihamdika,
Allahummaghfirli"

(Maha Suci Engkau, ya Allah, Tuhan kami, dan
segala puji bagi-Mu. Ya Allah, ampunilah aku).

A 51 20 Bz 5 155 24001 Gl

"Subhanaka allahumma rabbana wa bihamdik,
allahumma ighfir 11."

(Maha Suci Engkau, ya Allah, Tuhan kami, dan

segala puji bagi-Mu. Ya Allah, ampunilah aku)
Kemudian memperbanyakkan doa berdasarkan

9




sabda Nabi :
5 G5 B3 3 1536 Syl Gy SN b 1,285 ¢ S0 )
"Ketika rukuk, agungkanlah Tuhanmu, adapun
ketika sujud, bersungguh-sungguhlah dalam
berdoa kerana ia sangat mungkin untuk dikabulkan
buatmu.":
dan memohon Rabbnya kebaikan dunia dan
akhirat. Sama ada solat itu fardu atau sunat,
seseorang hendaklah menjarakkan kedua-dua
sikunya dari sisi badannya, perutnya dari pehanya,
dan pehanya dari betisnya serta mengangkat

kedua-dua lengannya dari tanah. Ini berdasarkan
sabda Nabi :
(KN B 253 05T 52 ) gl § 1428

"Perbetulkan keadaan kamu dalam sujud dan
janganlah salah seorang dalam kalangan kalian
membaringkan lengannya di tanah seperti anjing.":

10- Mengangkat kepalanya sambil mengucapkan
takbir dan meletakkan kaki kirinya dengan
meletakkan badan di atasnya, kemudian
menegakkan kaki kanannya dan meletakkan
tangan di atas peha dan lututnya, lalu
mengucapkan:

1 Riwayat Muslim (479)
2 Riwayat al-Bukhari (788) dan Muslim (493)

"Rabbighfir 1i warhamni wahdini warzuqgni wa
'aafini wajburni."

(Ya Tuhan, ampunilah aku, kasihanilah aku,
berilah petunjuk kepadaku, berikanlah aku rezeki,
berikanlah kesihatan kepadaku dan perbaikilah
keadaan aku.): Bertenang ketika sedang posisi
duduk ini.

11- Sujud Kedua:

Mengucapkan takbir (Allah Akbar) dan
melakukan sujud seperti sujud pertama.

Mengangkat kepala sambil mengucapkan takbir
dan duduk sejenak seperti duduk antara dua sujud,
yang disebut sebagai "Jilsah al-Istirahah" (duduk
istirehat).

Ini merupakan sunnah, namun jika ditinggalkan
tidak mengapa. Ketika berada di posisi ini tidak ada
doa atau zikir tertentu. Kemudian, dia bangkit
untuk berdiri menuju ke rakaat kedua
menggunakan lutut jika mampu. Namun sekiranya
sukar, dia boleh bertumpu pada tanah.

Setelah itu, dia membaca al-Fatihah dan apa
yang mudah baginya daripada bacaan al-Quran
selepas al-Fatihah, dan melaksanakan seperti yang

! Riwayat al-Tirmidhi (284), Abu Dawud (850) dan Ibn Majah (898)
11




dilakukan dalam rakaat pertama.

13- Sekiranya solat itu dua rakaat, seperti solat
Subuh, Jumaat, dan Hari Raya, maka setelah bangkit
dari sujud kedua, seseorang hendaklah duduk
dengan kaki kanan dalam keadaan tegak dan jari-
jari kaki menghadap kiblat. Kaki kiri didudukkan
dan diletakkan di bawah tubuh, dengan posisi ini
disebut "Iftirasy." Letakkan tangan kanan di atas
peha kanan, sambil memegang semua jari
melainkan jari telunjuk yang diangkat dan
ditujukan ke arah kiblat sebagai simbol kesaksian
terhadap keesaan Allah. Boleh juga, sekiranya lebih
disukai, memegang jari kelingking dan jari manis
tangan kanan, sementara ibu jari dan jari tengah
rapat dan telunjuk diangkat untuk menunjukkan
keesaan Allah. Kedua-dua cara ini dibenarkan
berdasarkan hadis yang sahih. Letakkan tangan kiri
di atas peha kiri dan lutut Kiri.

Dalam posisi duduk tahiyyat ini, bacalah
Tasyahhud (Tahiyyat), iaitu bacaan:
A Ry 2 BT Ade S SR, Silall 4 S
A agah R )Y T SGAT gLl 4 st J65 ke 43 i,

-(;j_’wjj [ O \iﬁ

“At-tahiyyatu lillah, was-salawatu wat-tayyibat,
as-salamu ‘alaika ayyuhan-nabiyyu wa
rahmatullahi wa barakatuh, as-salamu ‘alaina wa

12




‘ala ‘ibadillahis-salihin. Ashhadu alla ilaha illallah,
wa ashhadu anna Muhammadan ‘abduhu wa
rasuluh.”

(Segala penghormatan, pujian, dan kebaikan
adalah milik Allah. Salam sejahtera bagimu, wahai
Nabi, serta rahmat Allah dan keberkatan-Nya.
Salam sejahtera ke atas kami dan ke atas hamba-
hamba Allah yang soleh. Aku bersaksi bahawa tiada
Tuhan selain Allah, dan aku bersaksi bahawa
Muhammad adalah hamba dan utusan-Nya.)
Kemudian mengucapkan:

(el 0T 065 Gl o 2300 8 22 T ey 222 e J2 2l
O3 sl Je ES60S 3 T By 42 e )5 L L5 80
(G 5F 3zl
"Allahumma salli ‘ala Muhammad wa ‘ala ali
Muhammad, kama sallayta ‘ala Ibrahim wa ‘ala ali
Ibrahim; innaka hamidun majid. Wa barik ‘ala

Muhammad wa ‘ala ali Muhammad, kama barakta
‘ala Ibrahim wa ‘ala ali Ibrahim; innaka hamidun

majid."
(Ya Allah, limpahkanlah selawat kepada Nabi
Muhammad dan keluarga Muhammad,

sebagaimana Engkau telah melimpahkan selawat
kepada Nabi Ibrahim dan keluarga Ibrahim.
Sesungguhnya Engkau Maha Terpuji lagi Maha
Mulia. Limpahkanlah keberkatan kepada Nabi
Muhammad dan keluarga Muhammad,

13




sebagaimana  Engkau telah  melimpahkan
keberkatan kepada Nabi Ibrahim dan keluarga
Ibrahim. Sesungguhnya Engkau Maha Terpuji lagi
Maha Mulia.):

Memohon perlindungan kepada Allah daripada
empat perkara iaitu:

G0 5 a3 AN LB (5 45 IEE oo 8y 32T YD)
(S e 858 75 a5 e

"Allahumma inni a‘Gdhu bika min ‘adhabi
Jahannam, wa min ‘adhabil-qabr, wa min fitnatil-
mahya wal-mamat, wa min sharri fitnatil-Masihid-
Dajjal."

(Ya Allah, sesungguhnya aku berlindung kepada-
Mu daripada azab Jahannam, dan daripada azab
kubur, dan daripada fitnah kehidupan dan
kematian, serta daripada fitnah Dajjal.)>

Kemudian, hendaklah dia berdoa dengan apa
sahaja kebaikan untuk dunia dan akhirat. Jika dia
berdoa untuk kedua ibu bapanya atau orang lain
dalam kalangan Muslim, maka tidak mengapa,
sama ada dalam solat fardu atau sunat. Ini
berdasarkan keumuman sabda Nabi ¥ dalam hadis
Ibn Mas‘ud RA ketika Baginda mengajarkan
tasyahhud.

(5835 o) 2355 60 e 550 B

1 Riwayat al-Bukhari (797) dan Muslim (402)
2 Riwayat al-Bukhari (1311) dan Muslim (588)

“Kemudian, hendaklah dia memilih doa yang
paling disukainya, lalu berdoa.”: Lafaz lain:

(5 6 SUD) e 30 )

“Kemudian, hendaklah dia memilih permintaan
(doa) yang dia kehendaki.”

Ini merangkumi segala yang diminta oleh hamba
untuk kebaikan dunia dan akhirat. Kemudian
hendaklah dia memberi salam ke kanan dan ke Kkiri
dengan mengucapkan: "Assalamu ‘alaikum wa
rahmatullah, Assalamu ‘alaikum wa rahmatullah."”

Sekiranya solat itu tiga rakaat seperti solat
Maghrib atau empat rakaat seperti solat Zohor,
Asar dan Isyak, maka setelah membaca tasyahhud
yang telah disebutkan sebelumnya bersama
dengan selawat ke atas Nabi %, hendaklah dia
bangkit berdiri dengan bertumpu pada kedua
lututnya, mengangkat kedua tangannya setinggi
bahu atau telinga sambil mengucapkan "Allahu
Akbar". Setelah itu, dia meletakkan tangannya di
atas dada seperti yang telah diterangkan dan hanya
membaca surah Al-Fatihah.

Sekiranya dalam rakaat ketiga dan keempat
solat Zohor dia menambah bacaan selain Al-
Fatihah, maka itu tidak mengapa, kerana ada hadis
yang menunjukkan perkara tersebut yang

1 Riwayat al-Nasaie (1298).
2 Riwayat Muslim (402)

diriwayatkan daripada Abu Sa‘id radhiallahu ‘anhu.

Jika dia meninggalkan selawat ke atas Nabi %
selepas tasyahhud pertama, tidak mengapa kerana
ia adalah perkara sunat dan bukan wajib dalam
tasyahhud pertama.

Setelah rakaat ketiga dalam solat Maghrib dan
keempat dalam solat Zohor, Asar dan Isyak, dia
membaca tasyahhud akhir seperti yang dilakukan
dalam solat dua rakaat, kemudian memberi salam
ke kanan dan Kiri.

Setelah itu, dia beristighfar sebanyak tiga kali
dan mengucapkan:

(A5 9115y &858 3 ey p3EN 31 240

"Allahumma antas-salam, wa minkas-salam,
tabarakta ya dhal-jalali wal-ikram."

(Ya Allah, Engkaulah Yang Maha Sejahtera, dan
daripada-Mu datangnya kesejahteraan. Maha
Berkat Engkau, wahai Zat Yang Memiliki
Keagungan dan Kemuliaan).: Sebelum beredar
daripada orang ramai, sekiranya dia imam, dia
menyebut:

Gpadesn X J6 3hs S Ly S0 o 3y 8 Y335 0 Y1) Y)

1 Riwayat Muslim (591)

I3 it W ghaid ¥ 3200 0 ¥ 10 ot 1558 5 03 9
5 23 A0 2 ) ) S5 el N ) A e 305 05
(3538058 55 i 4 Gl ot W) ) ¥ oyl 2R
"Lailahailla Allah wahdahu la sharika lah, lahul-
mulku wa lahul-hamdu, wa huwa ‘ala kulli shay’in
gadir. La hawla wa la quwwata illa billah.
Allahumma la mani‘a lima a‘tayt, wa la mu‘tiya lima
mana‘t, wa la yanfa‘u dhal-jaddi minkal-jaddu. La
ilaha illa Allah, wa 1a na‘budu illa iyyah, lahun-
ni‘matu wa lahul-fadlu, wa lahu al-thana’ul-hasan.
La ilaha illa Allah mukhlisina lahul-dina wa law
karihal-kafirun."

(Tiada yang berhak disembah selain Allah, Dia
Maha Esa, tiada sekutu bagi-Nya. Bagi-Nya segala
kerajaan dan segala pujian, dan Dia Maha Kuasa
atas segala sesuatu. Ya Allah, tiada yang dapat
menghalang apa yang Engkau berikan, dan tiada
yang dapat memberi apa yang Engkau halang, dan
tiada manfaat bagi seseorang selain dengan
ketentuan-Mu. Tiada daya dan kekuatan kecuali
dengan Allah. Tiada yang berhak disembah selain
Allah, kami tidak menyembah selain Dia, bagi-Nya
segala nikmat, segala kebaikan dan segala pujian
yang baik. Tiada yang berhak disembah selain
Allah, dengan ikhlas kami beragama hanya untuk-
Nya, walaupun orang-orang kafir membenci.):

I Riwayat Muslim (402)
17




Dan bertasbih kepada Allah sebanyak tiga puluh
tiga kali, bertahmid dengan jumlah yang sama dan
bertakbir dengan jumlah yang sama. Kemudian,
mengucapkan setelah selesai seratus: "Tiada yang
berhak disembah selain Allah, Maha Esa, tiada
sekutu bagi-Nya. Bagi-Nya segala kerajaan dan
segala pujian, dan Dia Maha Kuasa atas segala
sesuatu.”

Kemudian membaca Ayat Kursi, Surah al-Ikhlas,
Surah al-Falaq dan Surah al-Nas setelah selesai
solat. Disunnahkan untuk mengulang tiga surah ini
tiga kali selepas solat Subuh dan Maghrib,
berdasarkan hadis-hadis yang sahih daripada Nabi

Disunatkan bagi setiap Muslim dan Muslimah
untuk menunaikan solat sunnah rawatib sebagai
berikut:

Sebelum solat zohor: 4 rakaat.
Selepas solat zohor: 2 rakaat.

Selepas solat maghrib: 2 rakaat.
Selepas solat isyak: 2 rakaat.
Sebelum solat subuh: 2 rakaat.
Jumlah keseluruhan adalah 12 rakaat.

Solat-solat ini dikenali sebagai solat rawatib
kerana Nabi Muhammad % sering melakukannya
ketika berada di rumah. Ketika dalam

18




permusafiran, Nabi # meninggalkan solat rawatib
melainkan solat sunat fajar dan solat witir.

Nabi # tetap menjaga solat sunat fajar dan witir
sama ketika berada di rumah atau dalam
perjalanan.

Lebih baik untuk menunaikan solat rawatib dan
witir di rumah.

Namun, jika solat tersebut dilakukan di masjid,
tidak ada masalah, sesuai dengan sabda Nabi .

(£ 501 @ Yl easls 3 25 535 )

Solat terbaik bagi seseorang adalah di
rumahnya, melainkan solat fardu.:

Menjaga solat-solat ini merupakan salah satu
sebab masuk ke syurga, berdasarkan sabda Nabi £:

&5 5 d g dldy o $ 8855542 551 [5 12)

"Sesiapa yang mengerjakan dua belas rakaat
dalam sehari semalam, akan dibangunkan
untuknya sebuah rumabh di syurga."

Sekiranya seseorang menunaikan empat rakaat
sebelum Asar, dua rakaat sebelum Maghrib, dan
dua rakaat sebelum Isyak, maka itu adalah sesuatu
yang baik kerana terdapat dalil sahih daripada Nabi
% yang menunjukkan hal tersebut.

Sekiranya dia menunaikan empat rakaat selepas

! Riwayat al-Bukhari (6860)
2 Riwayat Muslim (728)

Zohor dan empat rakaat sebelumnya, maka itu juga
sesuatu yang baik, berdasarkan sabda Nabi :
L0 B 0 55 B35 536 4l 23 oS5 3l b i )

"Sesiapa yang menjaga empat rakaat sebelum
Zohor dan empat rakaat selepasnya, Allah Ta‘ala
akan mengharamkannya daripada api neraka.”
Maksudnya ialah seseorang menambahkan dua
rakaat selepas Zohor sebagai tambahan kepada
sunat rawatib kerana solat sunat rawatib bagi
Zohor adalah empat rakaat sebelum dan dua rakaat
selepasnya. Jika dia menambah lagi dua rakaat
selepas Zohor, maka dia akan mendapat keutamaan
yang disebut dalam hadis Ummu Habibah
radhiallahu ‘anha.

Allah jua pemilik segala tawfiq. Selawat dan
salam ke atas Nabi kita Muhammad bin Abdullah,
serta ke atas keluarga, para sahabat dan para
pengikutnya dengan kebaikan sehingga hari
kiamat.

S
S

1 Riwayat Ahmad (25547), al-Tirmidhi (393) dan Abu Dawud (1077).

